
Yesu na Wanafunzi Wake walikuwa wakisafiri 
kupitia nchi ya Samaria. Wakafika kwenye mji 
unaoitwa Sikari.



Kulikuwa na kisima hapo, ambapo watu wa Sikari 
walichota maji ya kunywa. Yakobo, baba wa 
Waisraeli, alikichimba kisima hicho zamani sana.



Mchana wa saa sita pengine kulikuwa na jua kali na 
joto kali. Yesu akiwa amechoka aliketi kisimani 
wakati wanafunzi walipokwenda Sikari kununua 
chakula.



Yesu alikuwa peke 
yake – lakini 
haikuchukua muda 
mrefu. Mwanamke 
aliyeishi Sikari 
alikuja kuchota 
maji. Yesu 
akamwambia, 

“Nipe maji 
ninywe.”



Mwanamke alishangaa. Akasema, “Inakuwaje 
kwamba wewe, uliye Myahudi, uniombe maji ya 

kunywa, mwanamke Msamaria?”
Katika siku hizo, Wayahudi

hawakuchangamana
na Wasamaria!



Pengine alishangazwa 
zaidi pale Yesu 
aliposema, “Laiti 
ungenijua Mimi ni 
nani, ungeniomba 
maji yaliyo hai.”



Mwanamke 
akamwambia Yesu, 
“Bwana, huna kitu cha 
kutekea, na kisima ni kirefu. 
Unayapata wapi hayo maji 
yaliyo hai? Wewe ni mkubwa 
kuliko baba yetu, Yakobo, 
aliyetupa kisima hiki...?”



Yesu akamwambia mwanamke, 
“Yeyote anywaye maji haya 
ataona kiu tena, Lakini yeyote 
anywaye maji nitakayompa 
mimi hataona kiu kamwe. 
Maji nitakayompa ... yatakuwa 

ndani yake chemchemi ya 
maji yakibubujikia uzima

wa milele.” Mwanamke
akasema, “Bwana,
nipe maji hayo ...”



Yesu akamwambia mwanamke nenda ukamwite 
mumeo. Mwanamke akajibu akasema, “Sina mume.” 
Yesu akasema, “Umekuwa na waume watano. Na 
uliye naye sasa sio mume wako.” 



Mwanamke akatambua kwamba Yesu alikuwa nabii. 
Akajaribu kuanzisha mabishano kuhusu wapi panafaa 
kumwabudu Mungu: Yerusalemu au mlima mtakatifu 
wa Wasamaria. Yesu akasema waabuduo halisi 
wanamuabudu Baba katika roho na kweli. 



Mwanamke akamwambia Yesu, “Najua yuaja Masihi. 
Atakapokuja, yeye atatufunulia mambo yote.” Yesu 
akamwambia, “Mimi ninayesema nawe, ndiye.”  Mara 
hiyo wanafunzi wakarudi. Mwanamke akaacha 
mtungi wake wa thamani hapo kisimani na kurudi 
mjini.



Mwanamke 
akawaambia watu wa 
Sikari, “Njoni, muone 
Mtu aliyeniambia mambo 

yote niliyoyatenda. Je, 
huyu aweza kuwa ni 

Kristo?”  Watu 
wakatoka mjini

kwenda kumuona
Yesu wao
wenyewe.



Muda huohuo, wanafunzi wakamwambia Yesu ale. 
Lakini Yesu akasema, “Chakula changu ni kuyafanya 
mapenzi yake aliyenituma, nikaimalize kazi Yake.” 
Kazi yake ilikuwa ni kuwaleta watu kwa Mungu. 



Wasamaria 
wengi 
wakamuamini 
kwa sababu ya 
neno la 
mwanamke. 
Wakamsihi 
akae nao; naye 
akakaa nao kwa 
siku mbili.



Wengine wengi 
wakaamini 
kwasababu ya 
neno la Yesu 
mwenyewe. 
Wakasema, 
“...tumemsikia 
sisi wenyewe 
na kujua 
kwamba hakika 
huyu ni Kristo, 
Mwokozi wa 
ulimwengu.”



Mwanamke Kisimani

Hadithi kutoka kwa Neno la Mungu, Bibilia,

inapatikana katika

Yohana 4

“Kufafanusha maneno yako kwatia nuru.” 
Zaburi 119:130



Mwisho



Hii hadithi ya bibilia inatueleza kumhusu Mungu wetu wa 
ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana 

hata akamtuma mwana wake wa pekee, Yesu, Ili afe 
msalabani na aadhibiwe  kwa dhambi yako.  Alafu Yesu 

akafufuka na kuenda nyumbani mbinguni!  Ukimwamini Yesu 
na kumwomba msamaha kwa dhambi yako, Atakusamehe!  
Yesu atkuja na kuishi ndani yako, na utaishi naye milele. 

Kama unaamini huu ni ukweli, Sema haya kwa Mungu:
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha 
mapya, na siku moja nitaenda kuwa nawe millele.  Nisaidie 
nikutii na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

